
Bie bakakɨ lloitɨe 

Kaɨ uruiaɨ

Bie rabeniko o fakadollena ite, ona kanoite o ailluena uiñollena bakakɨ 
rafue fakaise, kaɨ komɨnɨaɨ komekɨ fakallena, bie bakakɨno omo kue 
lloga.  Bie rabeniko geremo ite o fakadoia o na bia dɨga, o llofueraɨma 
dɨga, o moo dɨga ie meino o isotɨaɨ dɨga.

Fakadoitɨo ie meino lloitɨo bie mare bakakɨ rafue kaɨ uaido, ie meino 
fueoitɨorana o komuilla fakaise, kaɨ naɨraɨmo mare rafue lloitɨo.

Omo lloitɨkue bie rabeniko sedaitɨo, o nabaina jaite naga fɨemona 
fakaise.

¡Iobitɨkaɨ kaɨ bakakɨ fakadoia!



Ñekɨro komuide fuirɨ bimani jillakɨmo. Dɨnomo jaiai jitoma iaɨmaiaɨ (Monairue jitoma jɨaɨ ie iso fenarue jitoma) 
dɨga jaide. Nauidemo jaidiaɨmaiaɨ.

ÑekÑekɨɨro komuillanoro komuillano

Dɨnomo rokodiaɨmaiaɨ jai maremo guitiaɨmaiaɨ.  Fena rafue raɨre ie guille fuitade.  Ie jirari raite.  Enaise oo 
koniruedɨo ¿Bue ñei raɨre guiñedɨo?3





4 Ie meikoni fena rafue jitoma raite: Enaise oo fúe kuarano.  Ie jirari Monairue jitoma fúe kuaranote.  
Kuaranotemo fúe eromo ie iɨfe ite.  





Iemona ie iso raite enaise oni baie namobeforo uai.  Jɨɨ raite atɨano jai sete.  Naie nomodoforo siano ie iso raite:  
Enaise dane oo fúe kuarano, oo iɨfe jino ñuita.  Ie jirari ie iɨte jɨno ñuitade.  Dɨnomo jai namobegɨdo llirɨnuano 
naimɨe iɨfe aiñode.  Dɨnomona monairue jitoma jai iɨfenide.

Ie meikoni fenarue jitoma jai raite. Ore enaise kue jai jaidɨkuega, oo abɨdo jaitɨosa.  Kue arai benomo 
kɨokaitɨkue.  Kuena kɨoñeitɨosa. Jɨɨ raite Monairue jitoma. Oo fɨmaiadɨ naillɨ oomo raise iitesa; oo fɨmaiñeniadɨ  
doma oo ɨbabitɨosa. Jɨɨ raite ie enaise.

Jai jaide.  Are illamona Monairafue jai aɨrede.  Iemona nauida ie aɨ dɨga naɨraɨbɨrɨ uiekomo raɨdidɨmaiaɨ.  
Monairafue jitoma fuirɨ eruaɨde.  Iemo ie aɨna raite.  Jɨkoneitɨo kue isona ofaibene kɨoitesa.7





Ie ie aɨ raite: ¿Monairue jitoma, afai bie-bue?  Ie jirari erokaidiaɨmaiaɨ jai bie afaibenomo kɨobite. Bii 
fenarafue jitoma. Jaie fenarafue jitoma, Fɨvui.8





Ie aaɨ jɨkua fakaisekoni. Jai Monairue jitomadɨ jukuirai  anado jaide. Dɨnomo uside. Jai dɨnomo abɨ sofete, illemo 
uaide. Iemona naɨmana jaide. Iemona ñekɨrodɨ uaiogaɨna jaide.9





Akɨ dɨnomona arɨ kaɨmo riide; jai ite ñekɨro.  Iese llotɨmakɨ kaɨ jaiaigaɨ namakɨ.  Ñekɨro ritɨno ite, fɨdo riga 
mɨgui riga.10





11
Enefebeji dɨne.  Ñekɨro fuirɨ ɨnɨde naimɨedɨ “Jobai” dɨnomo llaire –Jobai.  Ñekɨnamo ɨnɨde. Naie naama, ie 
usuma.  Ɨnɨaɨkɨ  naama. Ie jirari rɨñoisadɨ ñekɨrona moide llomani nite.





12
Daje fakaise daje ɨima ite ie aɨ dɨga ie jofomo.  Mena jisa jitaɨño komuitate.  Mena jitokome naiña iñonɨaɨna eo 
gaɨde.  Ie jirari jitokomenɨaɨ moo dɨne jaide.  Onollɨ jɨkallena.

Jikakaño fisido dJikakaño fisido dɨɨgaga





Iemona moo ie aɨna uaidote raite: Rɨño bie mena jitokomenɨaɨ koko jisanɨaɨna jitaidiaɨmaiaɨ. Nɨese oo ratɨo.  
Jɨɨ mare uaina ote.13





14
Moo ie aaɨ dɨga jobite jofo ero nekɨmo.  Ie moo dane uaidote jitokomena dɨnomo raite: Koko jitaidɨkako omoɨko 
illena kaɨ jisa dɨga.  Nano illɨ fɨnoitɨ omoɨkoɨ.  Mare raite jitokomenɨaɨ.





Ieta mai abɨdo omoɨko jai omoɨ illanomo.  Jɨɨ raite nagamaiaɨ.  Iadedɨ omoɨko uiñollena omoɨkomo llotɨkue.  Bie fɨui 
fuillemo jaitɨkaɨ omoɨko illɨ fɨnoka eruaɨllena.  Iese raite ie moo.15





16
Jai mena semana illamona jitokomenɨaɨ fɨnode illɨnɨaɨna.  Jofo anado jai, jaidiaɨmaiaɨ ua nagarui 
airɨfaisaidiamaiaɨ.  Jitaɨñuaɨ ei eruaɨkabite daño komekɨ fakade.  Bue ñei bie jitokome (jikakaño) uieko bikabite 
naiñaino nɨbaɨ raite eo rɨikɨ naimɨemo ite raite.  Ie jirari jitaɨñuaɨ ei.  Mare guillena naimɨemo ikabite jɨaɨ uimuna.





Dama jitokome (fisido) rikabide jitoma jai jitɨrenia.  Ie jirari guille sarakona ikabiga uimu ie.  Jitaɨñuaɨ ei raite 
bie jitokome nɨbaɨ eo rɨinide.  Uiñoñede eo maremɨe maɨjɨrede. 17





18
Ieta jai ride mona illɨnɨaɨ jɨbuillena. Moo uaidete ie aɨna, ie mei, ie jisatɨaɨna raite jaa jaitɨkaɨ illɨnɨaɨ 
jitokomenɨaɨ fɨnoka.  Jibuisai tɨkaɨ, raise ite raitɨmakɨ.  Imaikaɨ jaidɨmakɨ, uu jaidɨmakɨ.  Jitoke iaɨmai jai ui 
ekodo jaidiaɨmaiaɨ dɨnomo sedade.





Jitaɨñuaɨ moo jɨkanote:  Jitokome jikakaño, nɨɨ o fɨnoca illɨ.  Llai ote bie kue fɨnoka illɨ, raite jitokome.  Eo mare 
raite jitaɨñuaɨ moo nano itemo ikɨrikana.  Daje igaɨ maɨga amena ikairomo kɨode.  Dɨnomo jɨfa jɨfanokabite.  
Naiemo jɨfanokabite.

20
Nɨɨ ona jitokome fisido.  Nɨe illɨ oo fɨnodɨo. Bie kue maɨjɨa omoi eroda.  Ua erodatɨmakɨmo nɨ illɨ eima.  
Jitaɨñuaɨ kaɨmataidiunuaɨ.  Ie mei, abɨdo bitɨmakɨ jitaɨñuaɨ illa jofomo.





Jitaɨñuaɨ illa jofomo naiñainuaɨ moo raite.  Naga jitokomenɨaɨna.  Illɨ maraiñede damɨe fɨnua jira.  Bie fakaisekoni 
ofoma jikakañona jɨaɨ ofoma.  Fisidono omoɨkona dobaiñoitɨkue.  Taɨno omoɨko llua jirari.21





22
Daje fakaise komɨni illanomo eo aime ite.  Guille jaka iñede.  Ie jirari mena jitokome, nana naɨraɨ dɨga gaɨride. 
Dɨnomo jai jobide, naga amani fuia jainao ollena. Illetue fellena. Jobide ɨnuano illɨmo jai sɨtɨmakɨ fuia jainao 
uaidɨmakɨ.

Llakudo gLlakudo gɨɨbokbokɨɨ d dɨɨgaga





Daje amani illamona jai jaisɨtɨmakɨ feirisai dɨmakɨ illetuemo, mena jitokome uiekoga.23





24
Feisa illanomo jai ridɨmakɨ, dɨnomo gaɨridɨmakɨ feitɨmɨe jonellena.  Dɨnomo jobide daje usuma felle raitɨmakɨ, 
ie mei jai naimakɨ fuia kuaɨtɨmakɨ.  Kuaɨa mei jai, usumano itɨmakɨ naimakɨ fuiana, naimɨe fellena komɨnɨ 
mamekɨdo.





25
Jai nana fuia kuaɨga llɨnuano, kɨrɨgaɨ oruitate fuia dɨga.  Ie mei jai fete; onollɨ dɨga lliguede jɨnui anamo 
dɨnomo jai jɨɨde raite: Jɨ jidɨma fuedo jairi, illoma fuedo, llokɨ fuedo, iama fuedo ua nana llɨkɨaɨ fuedo.  
Iemona ɨdaɨllɨ dɨga saisɨde enɨena ille anamo uigorellena.





26 Nía usuma feilla fakaise, jɨaɨmakɨ nía sedaoide illetue fuemo, naidaidɨmakɨ jɨano, raɨ dɨmakɨ.  Jai llɨkɨaɨ 
ɨraɨllena naimakɨ kɨrɨgaɨ, sɨda dɨga.





27
Naga amani onollɨ illa fakaise, komo llɨkɨaɨ kɨosite ua nana illetue abɨdo.  Dɨnomona jai ɨraɨdɨmakɨ, ua ɨraɨa ua 
ɨraɨa. Eo jakɨnaitɨmakɨ eo llɨkɨaɨ fiodoilla jira. Kɨrɨgaɨre dɨno jai oruitate jɨaɨno jaduillu nitɨmakɨ llɨkɨaɨ uillena. Ie 
mei abɨdo jai bitɨmakɨ jofomo naimakɨ jaduillu dɨga.





28 Eo arena jira, jɨaɨ mona jai ana illa jira jɨaɨ raɨre jofomo rillena.  Komɨnɨ jai abɨdo bitɨmakɨ.  Io mona mena jitoko 
nía fɨebite.  Eo llɨkɨaɨna jitaidɨmɨe ua nɨɨ ɨraɨa ua ɨraɨa, ua ɨraɨa llɨkɨaɨna.  Jai jitoma ana ite.





29
Jai jitoma anailla kɨuamo.  Ie nabaina raite: “ama” mai abɨdo jai. Jai naɨona jaite. Jako nafuenede ie nabaina. 
Abɨdo jaiakañede nabaimo ite maɨe gaimo jeroɨ.  Naimɨe komekɨ llote. Ja kue nauiraia, naɨ jitɨrenia kue jai 
uínotɨkue nɨese jaitɨkue.





30
Iemo jai jasikɨ ana iai jitɨre, jai naɨona jaide.  Komo dɨnomo abɨmo maiño kabidɨmɨemo abɨdo jaiakademo jai eo 
nauida.  Naimɨe nabai mai abɨdo jai llokana bitɨmɨe. jai, Llakudo jaide.  Jɨaɨmɨe kome ie uaí nafueñena ie llɨkɨaɨ 
nana rɨfaide ie jɨra jasikɨ naño gɨbokɨ oretate.

